
GOUVÈNÈ CUOMO ANONSE KANTITE APLIKASYON ENSKRIPSYON ELEKTÈ 

SOU ENTÈNÈT KI RESEVWA NAN DE SEMÈN DEPASE REKÒ PREMYE MWA A 
 

Kantite Rekò Moun New York ki Enskri pou Vote Sou Entènèt Depi 14 Oktòb pou 
Patisipe nan Eleksyon Prezidansyèl K ap Vini an 

 
Govènè Andrew M. Cuomo te anonse apati 1ye rive 14 Oktòb, sistèm otomatik sou 
entènèt Ministè Veyikil Motè a (Department of Motor Vehicles, DMV) te trete 214,356 
aplikasyon pou enskripsyon elektè sou entènèt, ki enkli 122,147 elektè k ap vote pou 
premye fwa. Kantite aplikasyon ki resevwa pandan de semèn sa yo depase kantite rekò 
premye mwa a ki se 140,602 aplikasyon, ki enkli 78,432 elektè k ap vote pou premye 
fwa an septanm yo. Genyen de jou nan mwa oktòb la tou ki te genyen 59,018 
aplikasyon ki te trete nan jounen jedi 13 oktòb la e 67,782 ki te trete nan jounen 
vandredi 14 oktòb la. 
 
Gouvènè Cuomo te di: “Sistèm enskripsyon elektè sou entènèt nou an te brize baryè 
yo epi pèmèt plizyè santèn milye Moun New York patisipe nan pwosesis elektoral la. 
Nouvo rekò sa yo demontre fasilite ak siksè sistèm nan e mwen fyè ke Nouyokè sa yo 
ap asire yo ke yo tande vwa yo.” 
 
Depi Gouvènè Cuomo te lanse sistèm otomatik sou entènèt la nan lane 2012, sit 
entènèt DMV an te trete plis pase 822,014 aplikasyon enskripsyon elektè sou entènèt, 
ki genyen ladan 383,118 elektè k ap vote pou premye fwa. 
 
Komisè Egzekitif Adjwen DMV a, Terri Egan te di: “Depi premye jou a, Gouvènè 
Cuomo te fè l yon priyorite pou Moun New York yo te jwenn aksè ak gouvènman yo a 
nan fason ki pi efikas. Sistèm enskripsyon elektè sou entènèt DMV a se yon egzanp 
pafè de kijan estrateji sa yo ap fonksyone nan fason ki efikas. Avèk aktivite san parèy 
sou sit entènèt nou an pou rive nan dat limit 14 oktòb la, plizyè santèn milye nouvo 
elektè ap genyen yon opòtinite pou vote nan eleksyon prezidansyèl ane sa.” 
 
DMV a fèk mete sit entènèt li an ajou pou pèmèt Moun New York yo enskri pou vote 
san yo pa anrejistre pou yon kont MyDMV. Kliyan yo dwe antre enfòmasyon ki sou 
lisans, pèmi Eta Nouyòk oubyen pyès idantite ki pa lisans, dat yo fèt, kòd postal, kat 
dènye chif nimewo sekirite sosyal yo (Social Security Number) ak adrès imèl yo. 
Enfòmasyon moun lan mete an valide pou garanti sekirite epi ke li korèk. 
 
Eleksyon prezidansyèl k ap vini an se pou madi 8 novanm. DMV pa apwouve ni rejte 

aplikasyon pou enskripsyon. Lè aplikasyon yo fin ranpli, DMV voye aplikasyon moun k 
ap vote yo bay Komisyon Konsèy Elektoral Konte a (County Board of Elections) pou 
revizyon ak swivi. Lè aplikasyon yo fin trete, konte a ap avize aplikan yo si yo enskri pou 
vote oswa si yo dwe bay enfòmasyon anplis pou fini aplikasyon an. Nouyòkè yo ka ale 
sit entènèt New York State Board of Elections la tou pou verifye si yo enskri. 
 
Klike la pou jwenn yon lis kesyon yo poze pi souvan sou koze enskri pou vote sou sit 
entènèt DMV. 

